გ ა ნ ა ც ხ ა დ ი 
2025 წლის საუკეთესო პრაქტიკის პროგრამაში მონაწილეობაზე
დმანისის  მუნიციპალიტეტი

1. პრაქტიკის/ინიციატივის სათაური: 
დმანისის მუნიციპალიტეტის მიერ შეზღუდული შესაძლებლობების მქონე (შშმ) პირთათვის პერსონალური ასისტენტის სერვისის დანერგვა



2. თემატიკა: 
მუნიციპალური სოციალური პროგრამების მონაწილეობითი დაგეგმვა, მუნიციპალური სოციალური და ჯანდაცვის პროგრამების ეფექტიანობის და ხელმისაწვდომობის  გაზრდა (9);



3. პრაქტიკის/ინიციატივის ავტორი/ინიციატორი: 
დასაქმებული პერსონალურ ასისტენტთა ინიციატივა;
დმანისის მუნიციპალიტეტის მერია. 

4. მუნიციპალიტეტის ზოგადი მონაცემები: 
4.1. დმანისის მუნიციპალიტეტი ქვემო ქართლის რეგიონს მიეკუთვნება. მისი ფართობია 119,880 ჰა. დმანისის ადმინისტრაციულ ერთეულს დასავლეთით ნინოწმინდის მუნიციპალიტეტი ესაზღვრება, ჩრდილოეთით წალკის, აღმოსავლეთით ბოლნისის და თეთრიწყაროს მუნიციპალიტეტები, სამხრეთით კი - სომხეთის რესპუბლიკა.
4.2. მუნიციპალიტეტში 58 დასახლებული პუნქტია. მათ შორის 57 სოფელი და ერთი ქალაქია. დმანისის მუნიციპალიტეტში არის 16 ადმინისტრაციული ერთეული.  მუნიციპალიტეტს სრულად აქვს მინიჭებული მაღალმთიანი დასახლების სტატუსი.
4.3. მუნიციპალიტეტს აქვს ტურისტული განვითარების რესურსი. დმანისის მუნიციპალიტეტი არქეოლოგიური გათხრების შედეგად აღმოჩენილი ექსპონატებისა და თავის ისტორიული წარსულით, გეოგრაფიული და ეკოლოგიური მდგომარეობით ტურისტებისა და დამსვენებლებისათვის  მეტად მიმზიდველია.  მუნიციპალიტეტში მდებარეობს იუნესკოს მსოფლიო კულტურული მემკვიდრეობის სიაში შეტანილი მთა, სადაც 1,800,000 წელზე მეტი ხნის პირველი ევროპელები ზეზვა და მზია აღმოაჩინეს. მიმდინარე არქეოლოგიური გათხრების უდიდეს ისტორიას 2025 წელს  დაემატა სოფელ ოროზმანში აღმოჩენილი ოროზმანის არქეოლოგიურ ძეგლზე  1 800 000 წლით დათარიღებულ ფენაში ადამიანის ქვედა ყბა, რამაც  კიდევ ერთხელ ხაზი გაუსვა ადგილის უნიკალურობას სამეცნიერო თვალსაზრისით.  უახლოეს მომავალში ტურისტული ინფრასტრუქტურის განვითარებით, ეკო-მარშრუტებისა და უფრო მეტი ტურისტული ცენტრების ორგანიზებით, კიდევ უფრო გაუმჯობესდება ტრანს-სასაზღვრო რეგიონის ტურისტული პოტენციალი. შემდგომში აგრო-ტურიზმის განვითარებით რეგიონში გაიზრდება დასაქმება, რაც ხელს შეუწყობს ამ ტერიტორიიდან ახალგაზრდების მიგრაციის შემცირებას.
4.4. დმანისში გადის სახელმწიფო მნიშვნელობის გზები: ფონიჭალა-მარნეული-გუგუთის მიმართულებით 44 კილომეტრიანი მონაკვეთი, სომხეთის მიმართულებით  და დიდი დმანისი-დმანისი-გომარეთი-ბედიანის გავლით 70 კილომეტრიანი მონაკვეთი, წალკის და თეთრიწყაროს მიმართულებით.
4.5. მოსახლეობის რაოდენობა საქსტატის 2024 წლის მონაცემებით შეადგენს 19 000 კაცს.  მუნიციპალიტეტი ეთნიკურად მრავალფეროვანი მოსახლეობით გამოირჩევა, 68% აზერბაიჯანელი, 29 % ქართველი, 3 % სხვა-რუსი, უკრაინელი, ბერძენი. 

5. მუნიციპალიტეტის მახასიათებლები: 
შიდა ფაქტორები
5.1. ყოველწლიურად მუნიციპალიტეტი მნიშვნელოვან ფინანსურ რესურსს გამოყოფს მუნიციპალიტეტის ტერიტორიაზე მცხოვრები ადამიანებისთვის ჯანდაცვისა და სოციალური სერვისების ხელმისაწვდომობის უზრუნველყოფის მიზნით; სოციალურ და ჯანდაცვის სერვისებზე გამოყოფილი ბიუჯეტი წლიდან წლამდე იზრდება. 
5.2. 2025 წელს პერსონალური ასისტენტის სერვისის განსახორციელებლად გამოყოფილი მიზნობრივი ტრანსფერი განისაზღვრება სახელმწიფო ბიუჯეტიდან შესაბამისი კანონის გათვალისწინებით.
5.3. ახალი სერვისის დანერგვის და განხორციელების ერთ-ერთი წინაპირობა დმანისის მუნიციპალიტეტში იყო მსგავსი ტიპის სერვისების არსებობა. კერძოდ, დმანისის მუნიციპალიტეტში 2025 წლამდე მოქმედებდა „შინმოვლისა და ჯანსაღი დაბერების ქვე პროგრამა“ არსებობა, რამაც ხელი შეუწყო ახალი სერვისის სწორად დაგეგმვას განხორციელებას.  
5.4. 2024 წლიდან  დმანისის მუნიციპალიტეტმა   ახორციელებს სოციალური და ჯანდაცვის მიმართულებებით მოსახლეობისთვის მიწოდებული სერვისების გავლენის შეფასებას (Impact Evaluation),  რამაც ნათლად დაგვანახა მიზეზ-შედეგობრივი კავშირი კონკრეტულ პროგრამაში ჩადებულ რესურსებსა და მიღებულ შედეგებს შორის. 2024 წელს USAID-ის ადგილობრივი მმართველობის პროგრამის დახმარებით, მოხდა დმანისის მუნიციპალიტეტის მერიის იმ თანამშრომლების გადამზადება მუნიციპალური სოციალური სერვისების გავლენის შეფასების მექანიზმის  ინსტრუმენტების გამოყენებაში, რომლებიც უშუალოდ არიან ჩართულნი მის დანერგვაში და დაიწყეს მისი პრაქტიკაში დანერგვა.
5.5. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ დანერგა უკუკავშირის მექანიზმი, თუმცა დმანისის მერიას უკვე 2024 წელს ანგარიშიც კი ქონდა  წარდგენილი საკრებულოს და მოსახლეობის წინაშე აღნიშნულის თაობაზე და სხვადასხვა სოციალურ პროგრამაში ჩართული ბენეფიციარების უკუკავშირმა  დროზე ადრე დაგვანახა მათ წინაშე არსებული გამოწვევები და პრობლემები.


გარე ფაქტორები
5.6. დმანისის მუნიციპალიტეტში მცხოვრები მოსახლეობის სოციო-ეკონომიკური მდგომარეობა საკმაოდ მძიმეა. ბუნებრივი კლიმატური პირობების გამო დმანისში, მისი მეზობელი მუნიციპალიტეტებისაგან განსხვავებით, ნაკლებად არის განვითარებული სოფლის მეურნეობა. შესაბამისად, მოსახლეობის გარკვეული ნაწილი ცხოვრობს სიღარიბის ზღვარს მიღმა. ეს მნიშვნელოვან გამოწვევას წარმოადგენს  მუნიციპალიტეტის  მოსახლეობისთვის პირველადი საჭიროებების დაკმაყოფილების კუთხით. შესაბამისად, მუნიციპალური სოციალური სერვისები საკმაოდ მრავალფეროვანი და ყოვლისმომცველია.
5.7. მუნიციპალიტეტში არის სტაბილური პოლიტიკური გარემო, რაც უზრუნველყოფს მუნიციპალური სოციალური პროგრამების განგრძობით და სტაბილურ განვითარებას, მოსახლეობის საჭიროებების შესაბამისად.
5.8. მიუხედავად მკაცრი კლიმატური პირობებისა, მუნიციპალიტეტში მუდმივად ხდება სოფლის მეურნეობის დარგების განვითარების პროგრამების ადმინისტრირება (მაგალითად, შვეიცარული აგრარული სკოლა);
5.9. დმანისის მუნიციპალიტეტში გადის სატრანზიტო გზა სომხეთის რესპუბლიკაში, რაც ეკონომიკური აქტივობებისთვის დამატებით წამახალისებელ პირობას წარმოადგენს;
5.10. სახელმწიფო ბიუჯეტიდან მუნიციპალიტეტისთვის პერსონალური ასისტენტის სერვისის განსახორციელებლად გამოყოფილი მიზნობრივი ტრანსფერი.


6. პრაქტიკის/ინიციატივის მოკლე აღწერა: 
გამოწვევა
6.1. საქართველოში ჯანმრთელობის დაცვისა და სოციალური დაცვის მომსახურებები მოსახლეობას მიეწოდება როგორც ცენტრალური ასევე მუნიციპალური პროგრამების საშუალებებით.  მიუხედავად იმისა, რომ წლიდან წლამდე აღნიშნული მიმართულების ბიუჯეტები ზრდადია, მოსახლეობის ცხოვრების დონე და კეთილდღეობა კვლავ ერთ-ერთ ყველაზე მთავარ გამოწვევად რჩება.
6.2. ადგილობრივი თვითმმართველობების მიერ განხორციელებული პროგრამების დაფინანსება ხორციელდება მუნიციპალიტეტების ბიუჯეტებიდან. მუნიციპალიტეტს გააჩნია საკმარისი სამართლებრივი საფუძველი დამოუკიდებლად დაგეგეგმოს, შეიმუშაოს და განახორციელოს პროგრამები სხვადასხვა მიმართულებით, რომელთა მიზანი მოსარგებლე ჯგუფების მდგომარეობის გაუმჯობესება უნდა იყოს.
6.3. საქართველოს კანონის „ადგილობრივი თვითმმართველობის კოდექსის“ თანახმად სახელმწიფო ხელისუფლებისა და მუნიციპალიტეტების უფლებამოსილებათა გამიჯვნა ეფუძნება სუბსიდიარობის პრინციპს,[footnoteRef:1] რაც გულისხმობს გარკვეული ფუნქციების განხორციელებას ადგილობრივი ხელისუფლებების მხრიდან, რამდენადაც სწორედ ისინი არიან მოსახლეობასთან ახლოს და ყველაზე მეტად იციან მათი საჭიროების შესახებ. სუბსიდიარობის პრინციპიდან გამომდინარე, ადგილობრივი ხელისუფლების ორგანოებს  უნდა გააჩნდეთ ყველა ის ინსტრუმენტი, რომელიც აუცილებელია ადგილობრივი მოსახლეობის სოციალური და საყოფაცხოვრებო პირობების გაუმჯობესებისათვის.  ასევე, მნიშვნელოვანია, რომ მუნიციპალური პროგრამები ითვალისწინებდეს ადგილობრივი თემის საჭიროებას და მიმართული იყოს ამ საჭიროებაზე მორგებული მომსახურებების განვითარებაზე, რომლის მიზანი სხვადასხვა მოწყვლადი ჯგუფების გრძელვადიანი მხარდაჭერა და გაძლიერება იქნება. [1:  https://matsne.gov.ge/ka/document/view/2244429?publication=69 ] 

6.4. ადგილობრივ თვითმმართველობებში სოციალური სერვისების მიწოდება მუნიციპალური სოციალური დახმარების პროგრამების საშუალებით ხდება, რომელიც ითვალისწინებს სოციალურ შეღავათებს უმთავრესად ღარიბი და დაუცველი მოსახლეობისთვის. დახმარების მიმღებთა კატეგორიებია: სოციალურად დაუცველი ხანდაზმულები, შშმ პირები, ქრონიკული დაავადებების მქონე პირები, ობოლო ბავშვები და ა.შ.
6.5. ადგილობრივ დონეზე პროგრამების შედგენის და ბიუჯეტირების ძირითადი პრინციპი მდგომარეობს იმაში, რომ დაგეგმვის პროცესიდანვე ის ორიენტირებული იყოს შედეგებზე. უნდა ჩანდეს მიზეზ-შედეგობრივი კავშირი კონკრეტულ პროგრამაში ჩადებულ რესურსებსა და მიღებულ შედეგებს შორის. 
6.6. მიუხედავად იმისა, რომ დმანისის მერიას გააჩნდა საკმაოდ დიდი გამოცდილება შშმ პირების მხარდაჭერის მიმართულებით სხვადასხვა პროგრამების ფარგლებში, პერსონალური ასისტენტის სერვისი სრულ სიახლეს წარმოდგენდა, იმის გათვალისწინებით, არ არსებობდა უშუალო შესაბამისი ცოდნა და უნარები. საკითხის სენსიტიურობისა და ბენეფიციარების განსაკუთრებული საჭიროებების გათვალისწინებით ეს გამოწვევა იყო ყველაზე მნიშვნელოვანი დასაძლევი წინაპირობა ახალი სერვისის დანერგვისთვის.
 
წარსული გამოცდილება
6.7. 2023  წელს დანერგილმა  სოციალურმა  ,,შინმოვლისა და ჯანსაღი დაბერების პროგრამამ“ მუნიციპალიტეტი საქართველოს ადგილობრივი თვითმმართველობის ეროვნულმა ასოციაციამ აღიარა  საუკეთესო პრაქტიკის გამტარებელ მუნიციპალიტეტად. სერვისის გამართულად მუშაობის შედეგია ის, რომ ამჟამინდელი მდგომარეობით ,,შინ მოვლის“ მიმართულებით ა(ა)იპ ,,მხარდაჭერის სახლს“[footnoteRef:2] მოპოვებული აქვს 18 სახელმწიფო ვაუჩერი, რაც პროგრამის წარმატებით განხორციელების  გარანტიაა. სამუშაო პროცესში ეტაპობრივად მიმდინარეობს  დამატებითი სახელმწიფო ვაუჩერის მოპოვება და ამ ეტაპზე ცენტრი ემსახურება 33 ,,შინმოვლის“ ბენეფიციარს. [2:  არასამეწარმეო, არაკომერციული იურიდიული პირი, რომელიც ადგილობრივ დონეზე არის მუნიციპალური სოციალური სერვისების მიმწოდებელი ორგანიზაცია.] 

6.8. სწორედ ასეთი სერვისის არსებობამ შეუწყო ხელი დმანისის  მუნიციპალიტეტის მერიას დაეწყო ახალი სერვისი ,,პერსონალური ასისტენტის სერვისის პროგრამა“. სერვისის უშუალო განმახორციელებელი არის დმანისის მერიის ჯანმრთელობის სოციალური, ჯანმრთელობის დაცვის და  ბავშვზე ზრუნვისა და მხარდაჭერის სამსახური.	

პასუხი არსებულ გამოწვევაზე 
6.9. არსებულ გამოცდილებაზე დაყრდნობით, დმანისის მუნიციპალიტეტის მერიამ მარტივად შეიმუშავა, დაამტკიცა და 2025 წლიდან გაუშვა ,,პერსონალური ასისტენტის სერვისის პროგრამა“. 
6.10.  მიუხედავად იმისა, რომ ბენეფიციართა ჯგუფები და მათი საჭიროებები განსხვავებული, ამ ორ სერვისს შორის შინაარსობრივი და ტექნიკური მსგავსების გათვალისწინებით დმანისის მერიამ, სხვა მუნიციპალიტეტებთან შედარებით, უმტკივნეულოდ და წარმატებით შეძლო ახალი სერვისის გაშვება. 
6.11. ამ ეტაპზე საჭიროების შემთხვევაში მიმდინარეობს მომსახურების მიმღები პირების გადამისამართება  ,,შინ მოვლის მომსახურებიდან“  ,,პერსონალური ასისტენტის სერვისის პროგრამაში“  და პირიქით. 
6.12. სერვისის დანერგვაში მნიშვნელოვანი წვლილი შეიტანა მერიის ჯანმრთელობის სოციალური, ჯანმრთელობის დაცვის და  ბავშვზე ზრუნვისა და მხარდაჭერის სამსახურის მიერ შემუშავებულმა და მუდმივად განახლებადმა მუნიციპალიტეტის ტერიტორიაზე მცხოვრები შშმ პირთა ბაზამ. აღნიშნული ინფორმაცია და მონაცემები, ერთიანი კონსოლიდირებული სახით, ხელმისაწვდომი არ არის სხვა მუნიციპალიტეტებში.


7.  განხორციელებული პრაქტიკის/კონკრეტული ინიციატივის დეტალური აღწერა:
პროექტის შინაარსი;
7.1. შეზღუდული შესაძლებლობების მქონე პირთა პერსონალური ასისტენტის სერვისი „სოციალური რეაბილიტაციისა და ბავშვზე ზრუნვის სახელმწიფო პროგრამის“ ერთ-ერთ ქვეპროგრამას წარმოადგენს და მისი მიზანია პერსონალური ასისტირების საშუალებით შეზღუდული შესაძლებლობების მქონე პირთა დამოუკიდებელი ცხოვრების და საზოგადოებაში ინტეგრირების ხელშეწყობა.
7.2. ადგილობრივ დონეზე სერვისის განხორციელების  ძირითადი პრინციპი მდგომარეობს იმაში, რომ მუნიციპალური დონეზე  დაგეგმვის პროცესიდანვე ის ორიენტირებული უნდა იყოს შედეგებზე, მომსახურების მიმღები პირისთვის პერსონალური ასისტენტის სერვისის მიწოდებამ უნდა უზრუნველყოს მომსახურების მიმღებთა მიერ ინდივიდუალურ საჭიროებებზე, ფუნქციურ შესაძლებლობებსა და მოთხოვნებზე მორგებული მომსახურების მიღება, ხელი შეუწყოს მათ საკუთარ ცხოვრებაზე კონტროლის განხორციელებაში, დამოუკიდებლობის ხარისხის გაზრდასა და სოციალურ აქტივობაში.
7.3. პერსონალური ასისტენტის პროგრამით დადგენილი მომსახურების მიმღები არის დმანისის მუნიციპალიტეტის ტერიტორიაზე რეგისტრირებული და მცხოვრები 18 წელზე უფროსი ასაკის შეზღუდული შესაძლებლობის მქონე პირი.
7.4. ამ პროგრამით დადგენილი კრიტერიუმების შესაბამისად სახელმწიფოსგან დელეგირებული უფლებამოსილების განხორციელებისათვის გამოყოფილი მიზნობრივი ტრანსფერის ფარგლებში იღებს პერსონალური ასისტენტის სერვისს.
7.5. პროგრამა უზრუნველყოფს მომსახურების მიმღებთა მიერ ინდივიდუალურ საჭიროებებზე, ფუნქციურ შესაძლებლობებსა და მოთხოვნებზე მორგებული მომსახურების მიღებას, ხელს უწყობს მათ საკუთარ ცხოვრებაზე კონტროლის განხორციელებას, დამოუკიდებლობის ხარისხის გაზრდასა და სოციალურ აქტივობის ხელშეწყობას.
7.6. მიმწოდებელი ორგანიზაცია, რომელიც დმანისის მუნიციპალიტეტში დარეგისტრირდა აღნიშნული სერვისის განმახორციელებლად არის  ა(ა)იპ ,,სტუდია ეი დი სი“ (შემდგომში სერვისის მიმწოდებელი), რომელიც    მომსახურების მიმღებ პირთან შეთანხმებით თანამშრომლობს მასთან დაკავშირებულ სარეაბილიტაციო, საგანმანათლებლო, სამედიცინო და სხვა სფეროს სპეციალისტებთან და უზრუნველყოფს არსებული ინდივიდუალური განვითარების გეგმების მიზნების შესაბამისად მომსახურების მიმღები პირისთვის დანიშნული პროცედურების/დავალებების შესრულებაში, უნარების განვითარებაში დახმარებას.
7.7. სერვისის მიმწოდებელს, პერსონალურ ასისტენტს და მომსახურების მიმღებ პირს შორის გაფორმდა პერსონალური ასისტირების მომსახურების თაობაზე სამმხრივი ხელშეკრულება, რომელიც მოიცავს პერსონალური ასისტენტის მიერ გასაწევი საქმიანობების/მომსახურების სფეროებს, ვალდებულებებს, ვადებს, მომსახურების განრიგს, კონფიდენციალურობის დაცვის და უსაფრთხოების საკითხებს, ურთიერთობის წესებს და მომსახურებასთან დაკავშირებულ სხვა სპეციფიკურ ასპექტებს.
7.8. პერსონალური ასისტენტის მომსახურების პროგრამის შესახებ ინფორმაციის (სერვისის შინაარსი, ფორმები, ასისტირების სფეროები, მოცულობა, სამიზნე ჯგუფი, უფლებები, ინფორმაციას პერსონალური ასისტენტის მომსახურების მიმწოდებელი ორგანიზაციის/ების შესახებ და სხვა) გავრცელებას უზრუნველყოფს დმანისის მუნიციპალიტეტის მერია შემდეგი საშუალებებით:
ა) ადგილობრივი საინფორმაციო მედია;
ბ) სოციალური ქსელი;
გ) დმანისის მუნიციპალიტეტის ოფიციალური ვებ-გვერდი;
დ) მერის წარმომადგენლები მუნიციპალიტეტის შესაბამის ადმინისტრაციულ ერთეულებში;
7.9. პერონალური ასისტენტის მომსახურების მონიტორინგს დადგენილ სტანდარტებთან შესაბამისობის და ხარისხის უზრუნველყოფის მიზნით მერიის  ჯანმრთელობის, სოციალური და ბავშვის უფლებათა დაცვისა და მხარდაჭერის  სამსახური.


8. აქტივობათა გეგმა/გრაფიკი 
8.1. 2024 წელს მერიაში მოქმედმა ,,შეზღუდული შესაძლებლობების მქონე პირთა საკითხებზე მომუშავე საბჭომ“ პირველად წარადგინა  ანგარიში მერიის, საკრებულოს და დაინტერესებული პირების წინაშე, სადაც განსაკუთრებული ადგილი დაეთმო ,,პერსონალური ასისტენტის სერვისის პროგრამის“ დამტკიცების შესახებ ინფორმაციას. 
8.2. დმანისის მუნიციპალიტეტის მერიის ჯანმრთელობის, სოციალური და ბავშვის უფლებათა დაცვისა და მხარდაჭერის  სამსახურის წარდგინებით დმანისის მუნიციპალიტეტის საკრებულომ 2024 წლის 24 დეკემბერს დაამტკიცა დადგენილება N37 ,,დმანისის მუნიციპალიტეტის პერსონალური ასისტენტის სერვისის პროგრამა“. 
8.3. სერვისის მიმწოდებლის მიერ მოხდა დმანისის მუნიციპალიტეტში მცხოვრებ დაინტერესებულ პირთა გადამზადება (6 პირი) პერსონალურ ასისტენტებად, რომლებმაც გაიარეს სწავლების 1 თვიანი კურსი (პრაქტიკული და თეორიული), მათ წარმატებით დაასრულეს სასწავლო/სატრენინგო კურსი, გადაეცათ სწავლების დამადასტურებელი  სერთიფიკატები.
8.4. დღეის მდგომარეობით პერსონალური ასისტენტის მომსახურებით სარგებლობს 12 ბენეფიციარი, მათ შორის 10 არის სპეციალიზებული ასისტენტის სერვისის მიმღები, ხოლო 2  რეგულარული სერვისის მიმღები.
8.5.  პროგრამის პოპულარიზაციის შედეგად, იმატა რა მოთხოვნამ აღნიშნული სერვისის მიმართ, საქართველოს წითელი ჯვრის საზოგადოების  მიერ მიმდინარე წლის ზაფხულში გადამზადდა 15 პერსონალური ასისტენტი და მიმდინარეობს დმანისის მუნიციპალიტეტში რეგისტრაციის პროცესი.
8.6. პროგრამის მიზნის გათვალისწინებით, მათი დამოუკიდებელი ცხოვრების და საზოგადოებაში ინტეგრირების მიზნით, სოციალური სამსახურის აქტივობით მიმდინარე წელს პროგრამით მოსარგებლე ორმა ბენეფიციარმა მონაწილეობა მიიღო საქართველოს უსინათლოთა კავშირის მიერ განხორციელებულ  ,,უსინათლო/მცირემხედველ პირთა ფსიქოლოგიური და ფიზიკური გაჯანსაღების"  პროექტის  ფარგლებში, რომელიც განხორციელდა ზღვისპირეთში  ციხისძირში. პროექტი მოიცავდა ფსიქოლოგიური და ფიზიკური გაჯანსაღების კურსს, სპორტული ღონისძიებებს, სამაგიდო თამაშებს, მხატვრული კითხვის საღამოებს და სხვა აქტივობებს  1 კვირის განმავლობაში. აღსანიშნავია, რომ ეს იყო პირველი შემთხვევა, როდესაც ასეთი მასშტაბის ღონისძიებაში ჩაერთო შეზღუდული შესაძლებლობის მქონე პირი პერსონალურ ასისტენტთან ერთად. პროექტი  საქართველოს უსინათლოთა კავშირის ქვემო ქართლის წლიურ ანგარიშზე  შეფასდა საუკეთესოდ. 
8.7. სოციალური სამსახურის მხარდაჭერით მიმდინარე წელს პერსონალური ასისტენტის სერვისით მოსარგებლე ერთი ბენეფიციარი ჩაერთო ,,ქალთა სოციალურ - ეკონომიკური გაძლიერების ქვეპროგრამაში“, რომელიც გულისხმობს ბენეფიციარებისთვის დასაქმებისა, სამეწარმეო უნარების  და ქალისა და მამაკაცის თანასწორობის საკითხებზე ცნობიერების გაზრდას. პროგრამის ფარგლებში ბენეფიციარმა მონაწილეობა მიიღო კულინარიის სასწავლო კურსში, რომელსაც სწავლის დასრულების  შემდგომ გადაეცა დამადასტურებელი სერთიფიკატი. 

9. პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი 
9.1. დანართი 1 - ხელშეკრულება დმანისის მუნიციპალიტეტის მერიას და ა(ა)იპ ,,სტუდია ეი დი სი“;
9.2. დანართი 2 - 2024 წლის შეზღუდული შესაძლებლობების მქონე პირთა საკითხებზე მომუშავე საბჭოს“  წლიური ანგარიში;
9.3. დანართი 3 - 2025 წლის შეზღუდული შესაძლებლობების მქონე პირთა საკითხებზე მომუშავე საბჭოს“  წლიური ანგარიში;
9.4. დანართი 4 - დმანისის მუნიციპალიტეტის საკრებულოს დადგენილება ,,დმანისის მუნიციპალიტეტის პერსონალური ასისტენტის სერვისის პროგრამის დამტკიცების შესახებ“
9.5. დანართი 5 - დმანისის მუნიციპალიტეტის მერის ბრძანება მონიტორინგის განხორციელებაზე;
    

10. პროგრამის  დანერგვას ხელი შეუწყო:
10.1. სსიპ სოციალური მომსახურების სააგენტო 
10.2. საქართველოს ადგილობრივ თვითმმართველობათა ეროვნული ასოციაცია
10.3. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო 

11. ინფორმაცია პროექტისთვის გამოყენებული რესურსის შესახებ. მ.შ.: 
11.1. ადამიანური რესურსი: დმანისის მუნიციპალიტეტის მერიის ჯანმრთელობის სოციალური, ჯანმრთელობის დაცვის და  ბავშვზე ზრუნვისა და მხარდაჭერის  სამსახურის თანამშრომლები; გადამზადებული პერსონალური ასისტენტები;
11.2. ფინანსური: პროგრამის განხორციელებაში ჩართული დმანისის მერიის თანამშრომლების გადამზადება/ტრენინგისთვის საჭირო ფინანსური რესურსები (სამივლინებო ხარჯი); ტრანსპორტირების ხარჯი.
11.3. გამოყენებული მატერიალურ-ტექნიკური რესურსი: საბეჭდი მასალები, კომპიუტერული პროგრამები, და სხვა.

12. პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
12.1. თავდაპირველ ეტაპზე  გამოწვევად მიიღო ჯანდაცვის სამინისტრომ  დმანისიდან პროგრამაში ჩასართავ პირთა რაოდენობა (გადაიგზავნა 12). ცენტრალური დაწესებულებებიდან შეინიშნებოდა სკეპტიციზმი იმასთან დაკავშირებით, გაართმევდა თუ არა თავს მუნიციპალიტეტი ახლად დაწყებულ პროგრამას და შეძლებდა თუ არა 12 პირის მოძიებას და პროგრამაში ჩართვას. თუმცა, როგორც ზემოთ იქნა აღნიშნული, მერიის გამოცდილებამ ტექნიკურად მსგავსი სერვისის ადმინისტრირებასთან დაკავშირებით, პოზიტიური გავლენა იქონია სერვისის წარმატებით განხორციელებაში.
12.2. გამოწვევა იყო ასევე პროექტის მნიშვნელობის შესახებ მუნიციპალიტეტში მცხოვრებ შშმ პირთა ცნობიერების დაბალი დონე. აღნიშნული საკითხი მარტივად იქნა დაძლეული მათთან აქტიური მუშაობით,  პროგრამის პოპულარიზაციას ხელი შეუწყო მერიის ჯანმრთელობის, სოციალური და ბავშვის უფლებათა დაცვისა და მხარდაჭერის  სამსახურმა.  

13. ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
13.1. საქართველოს ადგილობრივ თვითმმართველობათა ეროვნული ასოციაცია, რომელმაც  2024 წლის განმავლობაში უზრუნველყო ტრენინგების ჩატარება  მუნიციპალიტეტებში (ონ ლაინ პლატფორმით);
13.2. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო;
13.3. საქართველოს ადგილობრივი თვითმმართველი ერთეულების ფინანსისტთა ასოციაცია
13.4. დმანისის მუნიციპალიტეტის მერიის ჯანმრთელობის, სოციალური და ბავშვის უფლებათა დაცვისა და მხარდაჭერის  სამსახური.


14. სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის

14.1. პროგრამის პოპულარიზაციამ გააქტიურა ორგანიზაციების შემოთავაზებები შეზღუდული შესაძლებლობების მქონე პირთა ცხოვრების სტილის შეცვლის თაობაზე;
14.2. პერსონალური ასისტენტის სერვისის დანერგვის პოპულარიზაციის შემდგომ ანალოგიური სერვისის განხორციელება დაიწყო  ,,დმანისის ბავშვთა დღის და ადრეული განვითარების ცენტრში“;
14.3. დმანისის მუნიციპალიტეტის მერიასა და ა(ა)იპ „საქართველოს ახალგაზრდულ მედიაკავშირს“ შორის  გაფორმდა მემორანდუმი, რომლის თანახმად 2026 წელს დმანისის მუნიციპალიტეტში მცხოვრები შშმ სტატუსის მქონე ქალებისა და მამაკაცებისთვის (18+) დაინერგება მათი სამოქალაქო ინტეგრაციის  ხელშემწყობი ღონისძიებები;
14.4. დმანისის მუნიციპალიტეტის მერიას, ი გ პ ქალთა ასოციაცია ,,თანხმობას“  და ა(ა)იპ ,,მხარდაჭერის სახლს“ შორის გაფორმებული მემორანდუმი, რომელიც ხელს შეუწყობს ხანდაზმულთა, მათ შორის შშმ პირთა ცხოვრების წესის გააქტიურებას და უკეთესობისაკენ შეცვლას;
14.5. საერთაშორისო კონკურსში, სახელწოდებით "#ZeroCall26: Accessibility, ICT, and Crisis Response", რომლის მიზანიც იყო გამოევლინა საუკეთესო პრაქტიკები მსოფლიოს მასშტაბით, პერსონალური ასისტენტის პროგრამის ინოვაციურობიდან გამომდინარე ჩვენს ქვეყანაში, ა(ა)იპ ,,სტუდია ეი დი სიმ“ პროგრამა გააცნო საერთაშორისო საზოგადოებას და მიიღო მონაწილეობა კონკურსში, სადაც დეტალურად წარადგინა პროექტის წარმატება, მდგრადობა, ბენეფიციართა და ასისტენტთა რაოდენობა, პროექტის შინაარსი, რა სახის დახმარებას უწევს ეს პროგრამა ბენეფიციარებს და მათ ოჯახებს და ყველა იმ დეტალზე გააკეთა აქცენტი, რაც ამ პროგრამას განსაკუთრებულს და გამორჩეულს ხდის.  93 ქვეყნის 586 ნომინაციიდან, პერსონალური ასისტენტის მომსახურების პროგრამა მოხვდა საუკეთესო პრაქტიკებს შორის. მიუხედავად იმისა, რომ გამარჯვებული ვერ გახდა, ასეთ პროექტში მონაწილეობა ძალიან საინტერესო გამოცდილება და წინ გადადგმული ნაბიჯი იყო ორგანიზაციის და მასში მონაწილე მხარეებისათვის. 
14.6. პერონალური ასისტენტის მომსახურების მონიტორინგის პროცესის შედეგად მერიის  ჯანმრთელობის, სოციალური და ბავშვის უფლებათა დაცვისა და მხარდაჭერის  სამსახურის ინიციატივით პროგრამაში ჩართულ  12 შშმ პირს ჯანმრთელობაზე ზრუნვისათვის გადაეცათ ფარმაცევტული პროდუქცია (წნევის აპარატი, შაქრის საზომი აპარატი, ხმოვანი თერმომეტრი,  ჰიგიენური ნაკრები, პირველადი სამედიცინო მოხმარების ნაკრები). 
14.7. პროექტის წარმატებით განხორციელებამ  (მათ შორის ,,დმანისის ბავშვთა დღის და ადრეული განვითარების ცენტრის“)  დმანისის მუნიციპალიტეტის მერიაში მოქმედი ,,დმანისის მუნიციპალიტეტის მერიაში მოქმედი ,,შეზღუდული შესაძლებლობის მქონე პირთა საკითხებზე მომუშავე საბჭოს“  საქმიანობა გახადა   წარმატებული და 2025 წელს საბჭო ფართო საზოგადოების წინაშე  (სამოქალაქო სექტორი, დაინტერესებული მოქალაქეები და  ხელმძღვანელი პირები) პირველად წარსდა და წარადგინა 2025 წლის ანგარიში, სადაც საკმაო დრო სწორედ რომ ,,პერსონალური ასისტენტის სერვისის“ პროგრამას მიეძღვნა.  


15. მიღწეული შედეგი და დადებითი გავლენა: 
15.1. ბოლო წლებია დმანისის მუნიციპალიტეტში აქტიურად  ინერგება  წარმატებული,  მოქალაქეთა შესაძლებლობების გაძლიერებაზე და საჭიროებებზე გათვლილი სოციალური პროგრამები,  რამაც მუნიციპალიტეტს წარმატება და აღიარება მოუტანა. 2023 წელს წარმატებით განხორციელებული სერვისები ,,შინმოვლა და ჯანსაღი დაბერება“ გახდა   ათეა-ს საკონკურსო პროგრამის ერთ- ერთი წარმატებული პრაქტიკა,  რამაც საფუძველი დაუდო ამავე მომსახურების სივრცეში ახალი ინოვაციური პროექტის ,,თაობებს შორის ტექნოლოგიური ხიდის“ წარმატებით განხორციელებას. ხოლო შემაჯამებელი და უპირობო ლიდერი საუკეთესო პრაქტიკის განხორციელებისა და კვლავ ათეა-ს ჯილდოს მფლობელი გახდა ,,სოციალური პროგრამების შეფასების მექანიზმის“ დანერგვა  დმანისის მუნიციპალიტეტის მერიაში;
15.2. პერსონალური ასისტენტის სერვისის პროგრამის დანერგვა და წარმატებით განხორციელება  დავიწყეთ გასულ წელს ,,სოციალური პროგრამების შეფასების მექანიზმის“ დამტკიცებული  უკუკავშირის ფორმების გამოყენებით და იმ გამოწვევების გამკლავება შევძელით, რაც  თანმდევი იყო მისი  განხორციელებისას. 
15.3. წარმატებული პრაქტიკების გაზიარებით, კერძოდ კი ,,სოციალური პროგრამების შეფასების მექანიზმით“ დაინტერესდა 3 მუნიციპალიტეტი (ხაშური, მარნეული და სიღნაღი), რომლებმაც პერსონალური ასისტენტის პროგრამის შეფასებისას  გამოიყენეს  დმანისის მუნიციპალიტეტის მერიაში დანერგილი უკუკავშირის ფორმები; 
15.4. სოციალური პროგრამების წარმატების ერთ-ერთი მნიშვნელოვანი ინდიკატორი სწორედ მომსახურების ხარისხია, რომელიც იზომება სამ დონეზე:  



16. მიღებული გამოცდილება და გაკეთებული დასკვნები:
წარმატების განმსაზღვრელი ფაქტორები 
16.1. მერიის ხელმძღვანელობის მაღალი ინტერესი - პროექტის დასაწყისიდან დმანისის მუნიციპალიტეტის მერიის ხელმძღვანელობამ გამოთქვა ინტერესი ამ პროგრამის დანერგვასთან დაკავშირებით. პროექტის განხორციელების ეტაპზე ხელმძღვანელობა მუდმივად გამოხატავდა მხარდაჭერას.
16.2. სოციალური და ჯანდაცვის მიმართულებით მერიაში გამოცდილი და კვალიფიციური კადრის არსებობა;

17. ინფორმაცია პრაქტიკის/ინიციატივის მდგრადობის შესახებ:
პროექტის შედეგად მუნიციპალური სერვისის მიწოდებაში ასახული ცვლილება
17.1. გასულ წელს მერის ბრძანებით დამტკიცებული უკუკავშირის კითხვარის ფორმებს, რის საფუძველზეც ხდება მერიაში მოქმედი პილოტურად შერჩეული სოციალური პროგრამების შეფასება დამტკიცებული ფორმების შესაბამისად დაემატა პერსონალური ასისტენტის სერვისის პროგრამის შეფასება. 
პროექტის შედეგად ადგილობრივ ბიუჯეტში ასახული ცვლილება
17.2. სოციალურ პროგრამებში განისაზღვრა საბიუჯეტო კოდი 06 02 11 მიზნობრივი ტრანსფერის მისაღებად;
მოსახლეობის მხარდაჭერა
17.3. სამსახური   ფლობს მომლოდინე პირთა სიას ( 18 პირი), ვინც დაინტერესებულია სერვისის მიღებით. სოციალური სერვისების მიმღები ბენეფიციარები ჩართულნი არიან პროექტის განხორციელებაში შესაბამისი უკუკავშირის ფორმების შევსებით. 
შეტანილია თუ არა პროექტი მომავალი წლის ბიუჯეტში;
17.4. 2026 წლისათვის საჭირო საბიუჯეტო რესურსების საპროგნოზო მაჩვენებელი 483 840 ლარი გადაგზავნილია ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში. ოფიციალური წერილით მერიიდან გაგზავნილი იქნა ინფორმაცია, რომ გადამზადებულია 15 პერსონალური ასისტენტი, გადაგზავნილია ასევე მომლოდინე პირთა რაოდენობა (18). 

18. საკრებულოს როლი:
18.1. პროგრამის დაგეგმვის ეტაპზე საკრებულოს მიეწოდა ინფორმაცია მუნიციპალიტეტში 2024 წელს სოციალურ პროგრამების განხორციელების შესახებ ანგარიშის სახით, რა დროსაც ასევე მოხდა კომუნიკაცია პერსონალური ასისტენტის სერვისის დანერგვის გეგმებთან დაკავშირებით. 
18.2. ადრეულმა კომუნიკაციამ და ინფორმირებამ ხელი შეუწყო საკრებულოს მიერ პროგრამის დამტკიცებას 2024 წლის დეკემბერში. 

19. პრაქტიკასთან/ინიციატივასთან ან ამავე საკითხთან დაკავშირებული,  სამომავლო გეგმების მოკლე  მიმოხილვა;
19.1. როგორც ზემოთ იქნა ნახსენები, პირველი წლის წარმატებით განხორციელების შემდეგ, მუნიციპალიტეტი გეგმავს: 1) სერვისის არსებული მაღალი ხარისხით შენარჩუნებას, ხოლო მეორეს მხრივ 2) პროგრამის მოცვის გაზრდას.
19.2. აქტიური საკომუნიკაციო კამპანიის შედეგად, სერვისის მიმღების მსურველთან რაოდენობა მოსალოდნელზე მაღალი აღმოჩნდა. შესაბამისად, მერია ცდილობს შესაბამისი ფინანსური რესურსების ზრდას ცენტრალური ხელისუფლების მხრიდან დამატებული სერვისების უზრუნველყოფის მიზნით.
19.3. მერიაში დანერგილი სოციალური სერვისების გავლენის შეფასების მექანიზმის ფარგლებში, მერია აწარმოებს მიწოდებული სოციალური სერვისების მუდმივ კონტროლს და შესაბამისი ხარისხის უზრუნველყოფას. მიმდინარე წლის ბოლოს, მერია დაიწყებს შეგროვებული მონაცემების ანალიზს და შესაბამისი ცვლილებების ასახვას სერვისში, თუ ამის საჭიროება იქნება გამოკვეთილი.


20. საკონტაქტო ინფორმაცია: 
განაცხადის შევსებაზე პასუხისმგებელი პირის მონაცემები: 
20.1. მეგი ედიბერიძე - დმანისის მუნიციპალიტეტის მერიის ჯანმრთელობის სოციალური, ჯანმრთელობის დაცვის და  ბავშვზე ზრუნვისა და მხარდაჭერის სამსახურის უფროსი;           ტელ:    599 85 66 90;  ელ. ფოსტა : m.ediberidze@gmail.com 
პროექტის საკონტაქტო პირების მონაცემები: 
20.2. ა(ა)იპ ,,სტუდია ეი დი სი“ -ის თავმჯდომარე გულნარა ბიბილეიშვილი

21. თანდართული დოკუმენტების/მასალების სია 
21.1. დანართი 1 - ხელშეკრულება დმანისის მუნიციპალიტეტის მერიას და ა(ა)იპ ,,სტუდია ეი დი სი“;
21.2. დანართი 2 - 2024 წლის შეზღუდული შესაძლებლობების მქონე პირთა საკითხებზე მომუშავე საბჭოს“  წლიური ანგარიში;
21.3. დანართი 3 - დმანისის მუნიციპალიტეტის საკრებულოს დადგენილება ,,დმანისის მუნიციპალიტეტის პერსონალური ასისტენტის სერვისის პროგრამის დამტკიცების შესახებ“
21.4. დანართი 4 - დმანისის მუნიციპალიტეტის მერის ბრძანება მონიტორინგის განხორციელებაზე;
21.5. დანართი - 5 - მემორანდუმი (ახალგაზრდულ მედიაკავშირთან)
21.6. დანართი 6 - მემორანდუმი ი გ პ  ქალთა ასოციაცია ,,თანხმობასთან“ და  ა(ა)იპ ,,მხარდაჭერის სახლთან“
დანართი 5 - პროექტის განხორციელების,  ამსახველი ფოტო-ვიდეო მასალა ან შესაბამისი ლინკი.
21.7. https://www.facebook.com/photo/?fbid=2169359596890884&set=pcb.2169360316890812 https://www.facebook.com/photo.php?fbid=1178593650981302&set=pb.100064920330620.-2207520000&type=3 
21.8. https://www.facebook.com/reel/25333953832909464
21.9. https://www.facebook.com/photo/?fbid=1240251918148808&set=pcb.1240353688138631

სტრუქტურა


მომსახურების ატრიბუტები, როგორიცაა პერსონალი - მოსარგებლის თანაფარდობა, მომსახურების ოპერაციული დრო, გუნდის შემადგენლობა და ოპერირების პრინციპები და სხვა; 


პროცესები


მომსახურების განხორციელების სისტემები და პროცესების მუშაობა. ეს პროცესები ერთი მხრივ მოიცავს მომსახურების განმახორციელებლის და პროფესიონალთა ურთიერთკავშირს და თანამშრომლობას და მეორე მხრივ, პროფესიონალთა და მოსარგებლის ურთიერთკავშირს;


გამოსავლები


ჩარევის გავლენა მოსარგებლეზე და აჩვენებს ჩარევის საბოლოო შედეგს, მოსარგებლის გამოსავლებს, ცხოვრების ხარისხს და მიღებული მომსახურებით კმაყოფილებას, შედეგად უფლებების დაცვას. 














